
Vendim i Këshillit të Mediave të Shkruara të Kosovës ndaj 

ankesës së Shaip Kamberi kundër Arbresh.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e  Shaip Kamberi 

kundër Arbresh.info lidhur me artikullin me titull 

“Dokument|Paratë e Kosovës, Komuna e Bujanocit i harxhoi në 

makinë të policisë serbe e financim të mediave”, dhe mori 

këtë: 

 

 

 

 

 

                      V E N D I M  

  

 

 

- Ankesa miratohet pjesërisht. 

 

 

 

 



A R S Y E T I M I 

 

Ankesa ka të bëjë me shkrimin me titull “Dokument|Paratë e 

Kosovës, Komuna e Bujanocit i harxhoi në makinë të policisë 

serbe e financim të mediave” të publikuar në median 

Arbresh.info, që sipas ankuesit paraqet mos raportim të 

vërtetës dhe kështu bënë shkelje të Kreut II (Raportimi i së 

vërtetës) të Kodit të mediave të shkruara.   

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar pjesërisht.  

 

Media ka publikuar një shkrim në të cilin përfshihet një dosje 

e tenderit përkatësisht lajmërimi për blerjen e një auto-

veture për policinë e Bujanocit dhe brenda shkrimit një person 

tjetër ka akuzuar ankuesin që parat e ndihmave nga Qeveria e 

Kosovës janë harxhuar për pagesë të asaj veture. Në anën 

tjetër nuk kemi asnjë dokument tjetër që tregon se si është 

paguar ajo veturë edhe pse shkrimi thotë se ka një dokument 

të tillë. Ajo që paraqitet si dokument është njoftimi për 

hpjen e tenderit dhe jo fatura e paguar. Është shumë e 

rëndësishme për median që në rastin kur paraqet pretendime të 

tilla të palëve të tjera të i shoqëroj ato me dokumente shtesë 

që e bëjnë të besueshëm atë që thotë për publikun dhe ta gjejë 

të vërtetën.  

 

Po në të njëjtin shkrim është edhe lista zyrtare e lëshuar 

nga Komuna Bujanocit ku tregohet për shpenzimet që janë 

realizuar me donacionin e Qeverisë së Kosovës. Pra brenda një 

shkrimi kemi demantimin e asaj që pretendohet më sipër. 

 

Andaj KMShK gjeti se ankesa të miratohet pjesërisht dhe 

vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


